
Ed. 47. Tillaga til þingsályktunar
um samgöngur við Austfirði.

Flm.: Magnús Gíslason, Árni Jónsson.

Efri deild Alþingis ályktar að skora á ríkisstjórnina að hlutast til um:
1. Að strandferðum verði framvegis hagað þannig, að ferðir falli á hálfs mánaðar

fresti á milli Austfjarða og Reykjavíkur allt árið, og
2. Ef hið nýja strandferðaskip verður notað til inillilandaferða á sumrum, komi

það við á helztu höfnum Austfjarða, bæði á leið til lands og frá landi.

G r e i n a r g e r ð .
Það er kunnugra en frá þurfi að segja, hve slæmar samgöngur Ausfirðingar 

eiga nú við að búa, og hefir svo verið um alllangt skeið. Fyrir og eftir aldamót var 
þetta nokkuð á annan veg. Þá stóð atvinnulíf á Austfjörðum með meiri blóma en 
annarstaðar á landinu, og samgöngur við þennan landsfjórðung voru betri en við 
aðra landshluta, bæði á meðan Otto W atbne hélt uppi reglubundnum skipaferðum 
við útlönd og eins á meðan Thorefélagið starfaði.

Eftir stofnun Eimskipafélags íslands voru samgöngur við Austurland fram an 
af mjög sæmilegar, þó nú hafi mjög skipazt til hins verra hin síðari ár. Er nú svo 
komið, að aðeins eitt af skipum Eimskipafélagsins, Lagarfoss, fer reglubundnar 
áætlunarferðir á milli Kaupmannahafnar, Leith, Austfjarða og Norðurlands, alls 
átta ferðir á ári. Auk þess kemur Goðafoss við á Austfjörðum í einni ferð sinni frá 
útlöndum og Brúarfossi er ætlað að koma við á Austfjörðum í 3 ferðum á ári, til að 
taka þar frosið kjöt til útflutnings, án þess um fastar áæ tlunarferðir sé að ræða.

Um allmörg undanfarin ár hefir D. B. D. S. (Bergenske) siglt skipi sínu Nova 
eftir fastri áætlun milli Noregs, Austfjarða norðanlands til Reykjavíkur og sömu 
leið til baka, venjulega 7 ferðir á ári. Hefir að þessu orðið nokkur samgöngubót 
fvrir Austurland, en mjög hefir úr þessu dregið við það, að félagið hefir áskilið 
sér rétt til, bæði í fyrra og í ár, að koina ekki við á Austfjörðum nema í annari 
leiðinni.

Strandferðirnar hefir Skipaútgerð ríkisins annazt, með skipum sínum Esju og 
Súðinni. Hefir þeim ferðum aldrei verið haganlega fyrir komið, og þá sízt 2 síðustu 
árin, þar sem Esja hefir verið tekin lír áætlun 3 sumarmánuðina og höfð til milli- 
landaferða þann tíma.

Loks var Esja seld úr landi seint á síðastl. ári og samið um byggingu á nýju 
slrandferðaskipi, sem ekki er sennilegt, að verði fullsmíðað fyrr en seint á þessu 
ári.

Strandferðum okkar er því nú svo komið, að Súðinni, sem engan veginn getur 
kallazt sómasamlegt farþegaskip, heldur aðeins gamalt og lélegt vöruflutningaskip, 
með mjög takm örkuðu farþegarúmi, er einni ætlað að anna farþegaflutningum 
með ströndum fram þetta árið.

Samkvæmt áætlun þeirri, er Skipaútgerð ríkisins gaf út fyrir árið 1938, fóru 
skipin 10 hringferðir vestur um land og 11 hringferðir austur um land. Auk þess 
4 ferðir austur um til Siglufjarðar, þar sem snúið var við söniu leið til baka, og 
þar að auki 1 ferð til Austfjarða eingöngu. Þannig að farnar voru alls 15 ferðir 
frá Reykjavík sunnanlands til Austfjarða, og 16 ferðir frá Austfjörðum sunnanlands 
til Reykjavíkur, en mjög leið misjafnlega langt á milli ferða, eða frá  9 dögum upp 
í 36 daga, auk þess sem ekki féll nein ferð sunnanlands frá 29. nóv. f. á. til 24. jan. 
þ. á., eða um 8 vikna skeið. Má nærri geta, að þótt strandferðirnar væru bágbornar 
í fyrra, yerða þær samt mun verri i ár, þar sem ekki er öðru að veifa en hinu aldr- 
aða skipi Súðinni.



Það er kunnugt alþjóð, hve atvinnulífi á Austfjörðum hefir hrakað hin síðari 
ár, og flutningsmenn þessarar tillögu eru þess fullvissir, að h inar erfiðu samgöngur 
eiga sinn þátt í því, hvernig komið er. Teljum við, að Alþingi geti ekki látið þetta 
mál lengur afskiptalaust og að með nvju hraðskreiðu strandferðaskipi opnist mögu- 
leikar til verulegra umbóta á þessu sviði.

Á milli Reykjavíkur og Vestur- og Norðurlands sigla, auk strandferðaskipanna, 
jafnaðarlega skip Eimskipafélagsins og Dronning Alexandrine.

Engu slíku er til að dreifa að því er snertir Reykjavík — Austurland. Samgöngu- 
þörfin er þvi mest þar og því sérstök skylda þeirra, er með þessi mál fara, að 
gera það, sem unnt er, til að bæta úr þörfinni, þar sem hún er brvnust. En lágmarks- 
kröfuna í þessu efni teljum við þá, að strandferðum  verði hagað þannig, að ferðir 
falli á hálfs mánaðar fresti frá Reykjavík til Austfjarða allt árið, og með sama 
millibili frá Austfjörðum til Reykjavíkur.

Telja má víst, að ríkisstjórnin ætlist til, að nýja skipið verði látið fara á milli 
landa nokkurn hluta ársins, eins og Esja 2 síðastl. ár.

Með því að láta skipið koma við á Austfjörðum í hverri ferð, bæði á útleið og 
heimleið, má slá tvær flugur í einu höggi, bæði tryggja góðar strandferðir milli 
Reykjavíkur og Austfjarða þennan tím a og bæta allverulega ú r samgangnaþörf 
Austfirðinga við útlönd, og skal í því sambandi bent á eitt atriði, sem mundi hafa 
mikla þýðingu fyrir afkomu sjómanna og útgerðarm anna á Austfjörðum.

A síðari árum hefir verið hafizt handa um flutning á isuðum fiski til Englands, 
með millilandaskipum frá Revkjavík og Vestmannaeyjum, og gefizt vel.

Er vaknaður mikill áliugi á Austfjörðum fjrrir slíkum útflutningi, sem hingað 
til hefir strandað á því, að hentug skip til flutninganna hefir vantað. Má ganga út 
frá, að allveruleg bót yrði á þessu ráðin, ef strandferðaskipið yrði látið koma við 
á Austfjörðum í hverri ferð til útlanda og flytja þaðan ísvarinn fisk. Má ætla, að 
fargjöld á milli Austfjarða og Reykjavikur og farmgjöld innanlands og af vörum, 
sem fluttar yrðu frá Austfjörðum til útlanda og til baka, mundu nægja til að 
greiða aukinn kostnað við viðkomu skipsins á Austfjörðum.


